
EMAVI ASIHLALO WEBHODI YETILWIMI TONKHE TASESENINGIZIMU AFRIKA

Kuwo wonkhe umlandvo, kutfutfuka kwetilwimi tesintfu tase-Afrika bekuloku kukhungetfwe tinsayeya
telulwimi lokwabangelwa kungafakwa kwebantfu bemdzabu labakhuluma letilwimi ekutfutfukisweni
kwetemibhalo yato. Kubhalwa kwaletilwimi temdzabu ngemamishinali (bahambisivangeli) aseYurophu
kwentiwa kwaba lubhalomagama loluncunyiwe lolusezingeni lokwaholela ekutsini kutsatfwe tincumo
letinyenti letingeke tisahociswa letimayelana nelupelo Iwemagama latsite. Loku sekwente kwaba
netinkhulumomphendvulwano letingapheli emkhatsini wabocwepheshe nebacilongi betelulwimi.
Ngekunikwa-ke umsebenti lomkhulu wekubuyisela emuva imisalela lemibi etilwimini. Ibhodi Yetilwimi
Tonkhe YaseNingizimu Afrika (i-PanSALB) futsi legunyatwe kutsi itfutfukise letilwimi iphawula kutsi
kutfutfukiswa kwelulwimi kungumsebenti longapheli. Ngetulu kwaloko, tintfo letihambisana
nekutfutfuka kwetintfo emhlabeni njengekucala kusebentisa tebucwepheshe (tedijithali) kanye
nekutfutfuka kwetebucwepheshe kuletsa sidzingo sekutsi kundlondlobaliswe tetheminoloji
nelubhalomagama ngalokukhulu kuphutfuma. Ngaso sona lesikhatsi, lenchubo ifanele kutsi ilungise
lamazingambumbulu elulwimi; besekeli bekundlondlobalisa indzaba yelulwimi lunye, angeke bakhone
kuphikisana naleliciniso lelisimile lekutsi kute lulwimi lolulunye lolunemandla ekwetfula tonkhe timo
nemazinga emicabango yebantfu.

I-PanSALB inikwe ligunya lekukhutsata ummango kanye nemuntfu ngamunye kutsi bavusetele futsi
balondvolote tilwimi temdzabu kuphindze futsi kucinisekiswe kusetjentiswa tonkhe tilwimi ngalokufanele
nangalokulinganako. Kuyatisho-ke kutsi kufanele kugcilwe ngalokukhetsekile ekutfutfukiseni lomnotfo
wetilwimi talelive lakitsi njengobe beticindzetelekile esikhatsini lesengcile. Kufanele tiphakanyiswe tibe
sezingeni lelibalulekile letebuhlakaniphi netemabhizinisi. Kwakhiwa nekutfutfukiswa
kwelubhalomagama Iwetilwimi temdzabu nekwentiwa kwetheminoloji ibe sezingeni lelincunyiwe
kusinyatselo lesibaluleke kakhulu lesivula ematfuba ekutsi kuzuze wonkhe wonkhe. Uma ngabe lulwimi
lucuketse imiva, luyinjini lechuba kuvana kwebantfu, ngako-ke, tilwimi tibalulekile kakhulu ekwenteni
ummango kutsi uhlangane futsi ubumbane.

LeBhodi iyabonga kakhulu kuto tonkhe tinhlaka te-PanSALB, lokunguleti; Emakomidi eLulwimi
eTifundza, Imikhandlu yeLulwimi yaVelonkhe, neMayunithi Avelonkhe Ekubhalwa kweTichazamagama,
lokungutona tiphose litie esivivaneni kulomtamo wekuvikela nekutfutfukisa emalungelo etfu elulwimi.
Sibonga kakhulu basebenti be-PanSALB lekungubona bachumanisile futsi bachuba lomtamo. Naloku-
nje ti-11 tilwimi letinikwe sigaba sekuba semtsetfweni, loluchungechunge lufaka ekhatsi tilwimi
letisengakanikwa litfuba lekungena kumtsetfosisekelo, lokufakazela kona kutsi lulwimi aludzingi kutsi
lute lube semtsetfweni kute lutfole kuvikelwa. Kutfutfukisa lulwimi kusho kuhlomisa lowo mmango
lolukhulumako. Bulwiminyenti lobunenchubekelembili bufundzisa buphindze futsi bujulise emagugu
esitfunti nebucotfo bemuntfu, kubeketela, kufaka ekhatsi konkhe nekwehlukahlukana, emagugu
ladzingwa ngummango wetfu kamatima, kakhulu kunakucala. Emtameni wetfu wekuhlela kabusha i-
PanSALB, sonkhe asichubeke nekuchutjwa ngumtsetfosimiso wekutidzela, sisebente ngekutikhandla
sisebentele lelive lakitsi lesilitsandza kangaka.

Dkt. Tebogo David Maahlamela

Sihlalo weBhodi Yetilwimi Tonkhe TaseNingizimu Afrika

SINGENISO

Lulwimi lolwemukelekile lubhalwa ngalokuhlelekile. Lulwimi luhambisana nenchazelo
levamile  yelulwimi lolwemukelekile uma kunemitsetfo yeluhlelo, kupela
neyelubhalomagama, tichazamagama, nematheminoloji lenele ekuhlangabetana
netidzingo tekusetjentiswa kwalolulwimi. Noko-ke, lulwimi luyagucuka lutfutfuke futsi
kumele luhambisane nesimanje, ngako-ke kubhala lulwimi lolwemukelekile kuluhlelo
lolungenamkhawulo.

Njengobe lulwimi luhlala lutfutfuka, vele kuyenteka kutsi lwatimagama, lupelo
nelubhalomagama Iwalolo lulwimi lugucuke. Letingucuko tibonakala ngendlela
yelupelo nelubhalomagama Iwelulwimi lolutawuvumelana naleyo ntfutfuko.

Imvamisa inchubomgomo nemigomosisekelo yelupelo nelubhalomagama
ayigucuki ngisho nome Ilulwimi lona Iutfutfuka luba Iwesikhatsi sanyalo.
Lendlela ivame kutsintsa lupelo nelubhalomagama.

Kunesidzingo lesikhulu selubhalomagama, lupelo, imitsetfo yekuhlela lokusimeme.
Tincwadzi letiphatselene nemitsetfo yelupelo tikhona kepha setendlulelwe sikhatsi,
tidzinga kubuyeketwa ngekuphutfuma, tentiwe tihambisane nesikhatsi sanyalo.
Tinjalo-nje, letincwadzi atifaki konkhe lokukhona kubukana netidzingo temphilo
yalomuhla kulemikhakha yemphilo leyehlukene.

Lulwimi angeke lusetjentiswe ngekuchumana ngekubhala nome
ngetichazamagama nangabe imitsetfo yekupela neyelubhalomagama ingakabhalwa
ngalokwemukelekile. Emagama lamasha adzinga sisekelo lesicinile selwatitilwimi
nemigomo lengiyo yekwakha emagama ngalokumisiwe. Tikhungo tekubhala
tichazamagama nalabakha emagama batawuba nebumatima bekwenta umsebenti
wabo nangabe kute imitsetfo yekupela nelubhalomagama leyemukelekile.
Bahumushi, bahleli nebashicileli angeke bakwati kuhumusha, kuhlela nekushicilela
ngaphandle kwemitsetfo yelupelo nelubhalomagama loluvumelekile.

Emhlanganweni webhodi yetilwimi lowawubanjwe mhla ti-19 ngeNdlovulenkhulu nga-
2004 kwaphakanyiswa indlelalisu leyavunywa kulomhlangano kutsi kufanele kube
nekucophelela lokukhulu uma kubuyeketwa imitsetfo yelupelo nelubhalomagama
etilwimini letisemtsetfweni.



Mhla lu-1-2 kuKholwane nga-2004, eTshwane kwabanjwa umhlangano lobalulekile
wekuncutfulisa kumalunga Emakomidi Elwakhiwolulwimi Lolwamukelekile (i-EEL).
Lamalunga abebuya kunhlanganisela yebhodi vyetilwimi, kantsi beketele
kutowudzingidza indlela yekubuyeketa Iwakhiwolulwimi. Lenhlanganisela yebhodi
yetilwimi, ngiyo lenelwati lolwenele kantsi futsi ngiyo lengakwati kulondvolota kahle
tilwimi letitfolakala eNingizimu Afrika. Ngiyo lenhlangano leyati imitsetfo yelupelo
neyelubhalomagama yalolo nalolo lulwimi lolutfolakala eNingizimu Afrika.

Njengobe emalunga Emakomidi Elwakhiwolulwimi (EE) angemalunga e-PanSALB
ngiwo lanemandla ekuvumelana nekubuyeketwa kwalolo nalolo lulwimi kutsi
lungahamba Iufike kuliphi lizinga. Lamanye alamabhodi etilwimi avele acala
kubuyeketwa kwemitsetfo yelupelo nelubhalomagama aleto naleto tilwimi
ngembikwekutsi acelwe kutsi ente lomsebenti.

Lokubuyeketwa kwalomtsetfo welupelo nelubhalomagama kucuketse kulinganiswa
kanye nekwenta tindlela tanyalo temitsetfo lekhona. I-PanSALB yawusukela
lomsebenti ngekucela ibhodi yetilwimi kutsi ibuyekete imitsetfo  yelupelo
nelubhalomagama. Kulomsebenti-ke, i-PanSALB lengamele Imitimba Yetilwimi
Yavelonkhe (IYY), Emakomidi Etilwimi Etifundza (EEE), kanye Emayunithi
Ekubhalwa Kwetichazamagama Avelonkhe (EEKA) yahlangana yachumana
nalabaphetse tinhlangotsi tetilwimi letehlukene taHulumende, kanye nematiko
lakhona eveni nasetigodzini, lokufaka ekhatsi Ematiko Etemfundvo, Letemidlalo
Emasiko Nebuciko kanye nelLetekuchumana.

Lencwadzi letawushicilelwa ngelulwimi IweSiswati ifanele itsatfwe
njengemphumela wekubambisana kwaletinhlaka letehlukene.

Lokwakunakwe kakhulu kulomsebenti kubuyeketwa kwelupelo, lubhalomagama
kanye nekuhlela lemitsetfo. Labo bebenta lomsebenti babuyeketa tincwadzi
letinemitsetfo lesevele tikhona nemtsetfo wekupela newelubhalomagama kanye
nekukuhlela. Baphindze babuka kwakhiwa nekuhlelwa kwemagama, sisekelo
sekwetsiwa kwemagama kanye nemgomosisekelo lotawulandzelwa.

Lendlela yelwakhiwolulwimi lolwemukelekile nekubuyeketwa kwemtsetfo welupelo
nelubhalomagama yintfo lechubekako. Esikhatsini lesitako lekomidi ilindzeleke
kutsi ichubeke nanati tinhlangotsi letilandzelako:

1. Umtsetfo welupelomagama

2. Umtsetfo welubhalomagama

3. Ithayiphografi (imitsetfo yekupela nelubhalomagama ikakhulu



emagameni etindzawo, tibongo, emagama etitaladi, etinyanga,
newemalanga kanye netimo tetendalo).

. Umtsetfo wetimphawu tekubhala

. Umtsetfo wekubhala tifinyeto

. Luhla Iwetheminoloji.

. Luhlamagama lalukhuni, lalula, nome-ke emagama langakapeleki kahle.

. Luhla Iwetifinyeto nema-akhronimu.

. Kwemukelwe bongwaca lababolekiwe (tib. i(li)plastiki, ibhra, ibhrosha)

©O© 00 ~NO O A

Kuloluhla lolungenhla lolokutsatfu kwekucala kwabonakala kutsi ngito tinhlangotsi
letidzinga kubuyeketwa kucala. Letinye titawubuyeketwa ngekuhamba kwesikhatsi.
Tonkhe-ke letinye tinhlangotsi tisetawucwaningwa, tidzingidvwe tiphindze tibhalwe
phasi ngulebhodi.

Lomtsetfo welupelo nelubhalomagama ufanele ulandzise ukhombise ingucuko
leyentekile ngekuhamba kwesikhatsi. Lebhodi yetamile kwenta lokusemandleni
ayo.



SEHLUKO SEKUCALA : LUPELOMAGAMA

1.1 SINGENISO

Lemitsetfo yelupelo nelubhalomagama |w eSiswati lelandzelako yahlanganiswa
ngekuhlanganyela kweMabhodi eSiswati; yaseNingizimu Afrika neyaseSwatini.
Kamuva-nje sekunetengeto letentiwe yiBhodi yaseNingizimu Afrika njengobe
angasahlangani lamabhodi njengasekucaleni.

Lupelo yindlela yekubhalwa kwetinhlavumagama emshweni. Kusebentisa kahle
tinhlavumagama letakha lelogama lekukhulunywa ngalo. Kulesahluko sitawubuka
imisindvo letfolakala enkhulumeni yeSiswati.

1.2 IMISINDVO YENKHULUMO YESISWATI

ESiswatini imisindvo yenkhulumo yehlukaniswe yaba yimikhakha noma-ke tibaya
letimbili:

a) Bonkhamisa

Bongwaca

1.2.1BONKHAMISA:

Kulubhalomagama kutfolakala labonkhamisa labasihlanu labatayelekile
lokungulaba labalandzelako:

a : ngunkhamisasitfubeni:
tib: ala, akha, aba.

e : ngunkhamisa losembili lomele bobabili: nkhamisa
losemkhatsini etulu:
tib: emseleni, endleleni, emfuleni.

kanye nalosemkhatsini phasi:
tib: bhebhetseka, vevetela, leletela.

i : ngunkhamisa losembili etulu:

o] : ngunkhamisa losemuva lomele bobabili : nkhamisa
losemkhatsini etulu:
tib: loyi, iloli; soni.

kanye nalosemkhatsini phasi:
tib: imbongolo, vovovo, sono.

u : ngunkhamisa losemuva etulu:

9



tib: luphuya, umfula, sukuma.

Ngekwelubhalomagama Iwefonetiki labonkhamisa babhalwa ngendlela
lababhalwe ngayo kulelishadi lelingentasi labonkhamisa:

LISHADI LABONKHAMISA

Lelishadi lifanekisa umlomo wemuntfu. Likhombisa tindzawo lapho
nkhamisa ngamunye aphinyiswa khona.

Etulu

[il ) [u]

[e]
Embili [0] Emuva

[e] \

P]

[a]

Phasi

10



KUCHAZWA KWABONKHAMISA

a[a] - ngunkhamisa losemuva, phasi nemlomo. Uphinyiswa ngekutsi incenye
lengemuva yelulwimi, ibe phasi nemlomo.
(tfwala, sihlahla, intfwaso.)

e [e] -ngunkhamisa losembili emkhatsini etulu nemlomo. Uphinyiswa ngekutsi
lulwimi (incenye lengembili) luphakame lube setulu emkhatsini nemlomo.
(litsemba, umtselo, itheknoloji.)

e [g] -ngunkhamisa losembili ekhatsi, phasi nemlomo. Uphinyiswa
ngencenye lesembili nelulwimi. Lulwimi luphakamela phasi
nemlomo. (vela, indlelo, tsela.)

i[i] -ngunkhamisa losembili etulu nemlomo. Uphinyiswa ngekutsi incenye
lengembili yelulwimi iphakame isondzele elwangeni lwemlomo.
(lutsi, inkhomati, ikhovidi-19.)

o [o] -ngunkhamisa losemuva emkhatsini, etulu nemlomo. Uphinyiswa
ngekutsi lulwimi (incenye yalo lengemuva), lube setulu emkhatsini
nemlomo.

(sola, inyoka, bola.)

o[o] -ngunkhamisa losemuva ekhatsi naphasi nemlomo. Uphinyiswa ngekutsi
incenye lesemuva yelulwimi ibe phasi nemlomo.
(gola, sigolwane, lugojwana.)

u [u] -ngunkhamisa losetulu emuva nemlomo. Uphinyiswa ngekutsi tindzebe

temlomo tibe yindilinga bese lulwimi lona luyaphakama emuva kute
kuphume lonkhamisa. (litftumbu, imbuti, intfunja.)

BAPHIMISEKA NJANI BONKHAMISA

Naku longakwenta kute utibonele wena matfupha kutsi baphimiseka njani
bonkhamisa. Hlala ubukane nemngani wakho. Akaphimise a wena ubuke lulwimi,
tindzebe temlomo kanye nekuvuleka kwemlomo wakhe. Bhala phasi lokwentekako.
Asewuphimise wena-ke manje, yena abhale lakubonako. Yentani njalo nanga; e, i,
o, na u. Sinesiciniseko sekutsi emagama leningawasebentisa ekuchazeni
lokwentekako ngulawa: lulwimi lulele phasi, lusemkhatsini, luphakeme Iwatsintsa
ngetulu emlonyeni, lutjekele eceleni, lubutsene ngemuva, lukhukhumuke ngemuva;
tindzebe tente tindingilizi, tehlukene taya etulu naphasi, tivuleke sabunkhebelele,
njll.

Caphela: Kubalulekile-ke kutsi siphawule kutsi uma sibhala inkhulumo yeSiswati
asikunaki sanhlobo lokwehlukana kwabonkhamisa. Sisebentisa tinhlavu letisihlanu
tabonkhamisa kuphela, lokubo: a, e, i, 0, u.

KULUMBANA KWABONKHAMISA

Lokunye lokungaphawulwa ngako ngabonkhamisa kulumbana kwabo. Enkhulumeni
yeSiswati kubakhona tikhatsi lapho khona kuba nekulumbana kwabonkhamisa. Balumbana
ngalendlela lelandzelako:

1.a+a=a

2.a+ti=e

3.a+u=0

1. Uma kwakhiwa Sabito Sekukhomba:
la + (a) bafana = laba
la + (a) belusi =laba

2. Uma kwakhiwa Buniyo:

tib: wa +-itfu = wetfu

wa + -inu = wenu

3. Uma kwakhiwa Tivumelwano teSiphawulo:
tib: la + (u) buso = lobu-
la + (u) busika = lobu-

KWECIWA KWABONKHAMISA
Ngalesinye sikhatsi enkhulumeni yeSiswati kubakhona kweciwa kwabonkhamisa. Kuvame
kwenteka ngaphasi kwaletimo letilandzelako:

Kweciwa kwankhamisa wekucala
Nkhamisa wekucala weligama lesibili uyeciwa uma ngabe lelo gama lilandzela Sabito
Sekukhomba.
tib: lowo umntfwana > lowo ‘mntfwana
leyo intfombi > leyo 'ntfombi

Nkhamisa wekucala weligama lesibili uyeciwa uma ngabe lelo gama lilandzela Sabito
selucobo:

tib: Mine lijaha lesilo > mine jaha lesilo

tsine emadvodza > tsine ‘'madvodza

Kweciwa kwankhamisa wekugcina

Nkhamisa wekugcina weligama lesibili angeciwa uma ngabe libito lilandzela Sabito
seLinani:

tib: wonkhe umntfwana > wonkh’umntfwana

yonkhe imiti > yonkh' imiti

Nkhamisa angeciwa uma ngabe libito landvulelwa Sabito seLucobo:

tib: wona emacandza > won'emadvodza
yona inja > yon' inja

1.3 BONGWACA
1.3.1 Bomadubula

p : ngumadubula longundzebembili loputjukako lote liphimbo.

mp : ubuye avele nakafonkhotiwe
tib: impompi, mpo, impimpi.

ph : ngumadubula longundzebembili losiphuphutsa
tib: phutsata, phalala, phaphalata.

mph : ubuye avele nakafonkhotiwe
tib: imphaka, imphunga, imphumphutse.

b : ngumabibitfwa longundzebembili loneliphimbo
tib: bala, babe, bopha

mb : ubuye avele nakafonkhotiwe
tib: imbabala, imbila, imbuti.

bh : ngumadubula longundzebembili loneliphimbo lelicundzekile
tib: bhula, bhebhetela, bhukula.

d : ngumadubula longunsinini loneliphimbo lelicundzekile
tib: lidada, deda, lidamu.

nd : ubuye avele nakafonkhotiwe
tib: indishi, indiza, indesheni.

g : ngumadubula longumalakanya loneliphimbo lelicundzekile
tib: gana, gona, sigwegwe.

ng :ubuye avele nakafonkhotiwe
tib: lingangane, lilanga, bonga.
ng :ubuye avele anelivi
tib: ngena, ngingita, ingingila.

k : ngumadubula longumalakanya loputjukako lote liphimbo:
tib: kokola, kekela, kama.

: ubuye futsi amele ngwaca longumalakanya loneliphimbo lovela
esicalweni ku- nesakhi sesandziso ka-
tib: kugula, kuhamba, kahle.

nk : ubuye avele nakafonkhotiwe
tib: inkonkonono, inkunzi, inkinobho.

kh : ngumadubula longumalakanya losiphuphutsa
tib: khula, khokhoba, khukhula.

nkh  : ubuye avele nakafonkhotiwe
tib: inkhomo, inkhokha, inkhani.

t : ngumadubula longunsinini loputjukako lote liphimbo
tib: tala, teketisa, tapa.

nt : ubuye avele nakafonkhotiwe
tib: nte, ntanta, intala.

th : ngumadubula longunsinini losiphuphutsa
tib: thula, lithayi, lithayela.
1.3.2 BOSIPHELANE/BOMAHULULEKA
a) Bomfutfwa

f : ngumfutfwa longundzebetinyo lote liphimbo

mf

mv

ns

nz

sh

nsh

zh

hl

nhl

dl

ndl

tib: funa, fohla, fohlota.

:ubuye avele nakafonkhotiwe
tib: imfeti, imfuyo, imfene.

: ngumfutfwa longundzebetinyo loneliphimbo.
tib: vela, vevetela, vika.

: ubuye avele nakafonkhotiwe.
tib: imvelo, imvu, imvabetsi.

: ngumfutfwa longunsinini lote liphimbo
tib: sekela, susa, sukuma.

: ubuye avele nakafonkhotiwe
tib: insipho, insingizi, insumbulwane.

: ngumfutfwa longunsinini loneliphimbo
tib: zula, zintila, zimuka.

: ubuye avele nakafonkhotiwe
tib: inzilo, inzululwane, nzonzota.

: ngumfutfwa longulwangeni lote liphimbo tib:
shesha, shuca, shikila

: ubuye avele nakafonkhotiwe
tib: inshubaba, inshumayelo, tinshanshu.

: ngumfutfwa longulwangenilukhuni loneliphimbo lelibambelelekile
tib: zhizha, sizhiyahhohho, zhimu.

: ngumfutfwa longunsininiceleni lote liphimbo tib:
hleka, hluta, hlephula.

: ubuye avele nakafonkhotiwe.
tib: inhlambi, inhloko, inhlama.

: ngumfutfwa longunsininiceleni loneliphimbo
tib: dlala, sidlodlo, lidloti.

: ubuye avele nakafonkhotiwe.
tib: indlubu, indlondlo, indlamu.

h : ngumahululeka longumphinjeni lote liphimbo

tib: lihuzu, lihatsa, hudvula.

hh : ngumfutfwa longumphinjeni loneliphimbo
tib: hheletela, hhema, hhanklata.

nhh : ubuye avele nakafonkhotiwe.
tib: nhhinhhitela, bunhhinhhinhhi,

b) Malalane

I : malalane longunsininiceleni loneliphimbo.
tib: lulala, lalela, lima.

c) Bomafonkholo

n : ngumafonkholo longunsinini loneliphimbo
tib: nami, nanini, nome.

ny : ngumafonkholo longulwangenilukhuni loneliphimbo.

tib: nyenya, nyanya, linyeva.

m : ngumafonkholo longundzebembili loneliphimbo.

tib: memeta , mukula, mema.

m : ngumafonkholo lotimele yedvwa
tib: ummbila, ummango, umnyombo.

ubuye amele mafonkholo longundzebetinyo nakufonkhotwe [f] na [v]

ku phela.
tib: imfe, imvubu, imfumbe.

1.3.3. TICINISAMFUTFO

dz : sicinisamfutfo lesingunsinini lesineliphimbo lelibambelelekile

tib: dzelela, sidzaka, dzakata.

ndz  : ubuye avele afonkhotiwe
tib: indzawo, indzima, indzebe.

dv

ndv

nj

ts

ts

nts

ntf

§

ntj

: sicinisamfutfo lesingundzebensinini lesineliphimbo lelibambelelekile.
tib: sidvudvu, dvuba, dvuma.

: sibuye simele sicinisamfutfo lesingundzebensinini lesineliphimbo
nasifonkhotiwe
tib: indvodza, indvuli, sifundvo.

: sicinisamfutfo lesingulwangenilukhuni loneliphimbo
lelibambelelekile.
tib: juma, juba, jabula.

: sibuye sivele nasifonkhotiwe
tib: inja, injelwane, injinga.

: sicinisamfutfo lesingunsinini loputjukako lote liphimbo
tib: lutswayi, tsotsi.

: siphindze simele sicinisamfutfo lesingunsinini lote liphimbo
lesisiphuphutsa.
tib: tsakatsa, tsela, tsebula.

: ubuye avele nakafonkhotiwe
tib: ntsola, intsaka, intsetse.

: sicinisamfutfo lesingundzebetinyo lesingunsinini losisiphuphutsa
lote liphimbo
tib: tfumba, tfotfobala, tfota.

: sibuye simele sicinisamfutfo lesingundzebensinini
lesingenaliphimbo nasifonkhotiwe
tib: intfombi, intfuba, intfutfwane

: sicinisamfutfo lesingulwangenilukhuni loputjukako
lote liphimbo
tib: tjela, litje, tjekula

: sibuye sivele nasifonkhotiwe
tib: ntjentjemuka, emantjontjo, emantjintjiwane.

ki : sicinisamfutfo lesingumalakanyaceleni lesiputjukako
lesinganali phimbo
tib: klewula, kleza, klaya.

nkl : sibuye sivele nasifonkhotiwe
tib: nklinya, hhanklata, nklinklitseka

klw : sicinisamfutfo lesingumalakanyaceleni lesingenaliphimbo
tib: klwebha, klwanyata, umklwebho.

1.3.4 BOSANKHAMISA

y : sankhamisa longulwangenilukhuni.
tib: yena, yini, yona.

w : sankhamisa longundzebembili
tib: wena, wolela, yewela.

1.3.5 BONGWACABATFWA

Ngwacabatfwa ‘c’ nguye losetjentiswa kakhulu eSiswatini kantsi uvela ngaletindlela
letilandzelako:

c : ngwacabatfwa longumatinyweni lote liphimbo
tib: cata, cetula, cevuta.

nc : ubuye futsi amele ngwacabatfwa longumatinyweni
longulwangenilukhuni lofonkhotiwe
tib: incola, incence, lincusa.

ncw : ubuye avele nakafonkhotiwe
tib: incwala, incwancwa, tincwencwe.

ch : ngwacabatfwa longumatinyweni losiphuphutsa
tib: chacha, chawula, chucha.

nch : ubuye avele nakafonkhotiwe
tib: incheke, inchubo,inchoboza.

gc : ngwacabatfwa longumatinyweni loneliphimbo
tib: geugca, geceba, gcibedzela

ngc : ubuye avele nakafonkhotiwe
tib: ingcugce, ngcimuta, ingcova.

Caphela:

a) Naloku bongwaca “r”, “x” na “q” bangasiyo imisindvo lesebenta
kakhulu eSiswatini kepha kunyenti lapho batfolakala basetjentiswe

khona
tib: liqoqo, nx!, irula.

b) Kukhona imisindvo yeSiswati lemisha, linyenti layo libangelwa
kubumbeka kwemagama lamasha, lekasadzinga Ilucwaningo
lolujulile.
kz tib: okzimoroni, ekza.
gl tib: iglukhosi, iglu, iglubhu
phr : longenalivi lovevetelako

tib: umphrofethi, phrinsiphali.
pl tib: iplani, iplasta, iplaki
tih tib: itjhaphisi,

1.3.6 BONGWACA LABAMIFAKELA

Bongwaca bangaphindze bachazwe
ngalendlela:

bhr [bhr] ngundzebembili longumadubula lonekuvevetela.
tib: ibhreykhi, ibhrosha, libhrashi.

mbr [mbr]lngundzebembili lonelivi lovevetelako longumafonkholo
tib: imbrukheshini, i-ambrela.

pr [pr] ngundzebembili longumadubula longuputju longenalivi lonekuvevetela
tib: sipringi, sipreyi.

phr [phr] ngundzebembili longumpheshetfwa longumadubula
tib: iphramastofu, iphremu, iphrintha.

mpy [mpy] ngundzebembili longumadubula longuputju longenalivi

longumafonkholo nalwangeni longusankhamisa
sib: ikhompyutha.

SEHLUKO SESIBILI : LUBHALOMAGAMA

2.1 SINGENISO

Lubhalomagama yimitsetfo lebanti lemayelana nelupelo neluhlelo Iwelulwimi. Loku kufaka
ekhatsi kusetjentiswa kahle kwetimphawu tekubhala kanye kwetinhlavumagama letincane
naletinkhulu.

Kulesigaba sitawubukisisa timphawu tekubhala letehlukahlukene kuphindze kuchazwe
nekusetjentiswa kwato.

2.2 dvwilideshi (-)

Nanome bodvwi emishinini yekubhala lemisha bavela batinhlobo letinyenti, dvwi
losebenta kakhulu ngulona lobhalwe ngenhla. dvwi usetjentiswa ngaletindlela
letilandzelako:

a) kwehlukanisa bonkhamisa labahlalelene
tib: i-Afrika, li-awa, li-olintji.

b) kuhlanganisa tivumelwano netinombolo
tib: bafana laba-12, tinja leti-13, timvu letinge-20

c) nakubhalwa sikhatsi nalapho dvwi uyasebenta.
tib: Sikolwa singena ngensimbi ye-8:0 ekuseni.
Asibonane esiteshini ngensimbi ye-5 entsambama.

Caphela:
Uma tinombolo tibhalwe ngemagama lodvwi akasetjentiswa
tib: Bafana labalishumi nababili
Tinja letisiphohlongo

Caphela:
Tinombolo kusuka ku-1 kuya ku-9 tibhalwa ngalokuphelele nome
ngemagama; kusuka kulokulishumi kuya etulu tibhalwa ngetinombolo.
sib: Nkosi ufuye tinkhomo letisihlanu netimbuti leti-15

d) netakhi tekugcizelela:

Takhi tekugcizela letingenti umcondvo lophelele uma titimele todvwana tendvulelwa
ngudwvi.
tib.
-ke: Dlani masinyane-ke sitohamba.
-nje: Uke uphindze-nje, utangibona kahle.
-bo: phakelani-bo bayafa bantfwana yindlala.

e) Kwehlukanisa tivumelwano nemagama esilumbi langasibo
bondzaweni nemabito ebantfu lacala ngankhamisa.
tib: luhlelo lwe-Microsoft ngitsandza i-Vodacom kune-MTN incwadzi
ya-Amosi umfana wa-Anele

f) Uma kubhalwa umnyaka uyasetjentiswa nalapho sdvwi
tib: Wakusho loko nga-2019, watalwa ngemnyaka wa-1977

2.3 Simelaluhlavu/Simelanhlavu (’)

Simelaluhlavu singahlelwa njengesiphumuti kantsi singaphindze sihlelwe
njengeluphawana. Simelaluhlavu sikhombisa nkhamisa loweciwe lokuvama
kwenteka etinkondlweni, nakunkhulumomphikiswano nakunkhulumo-nje
letayelekile.  Simelaluhlavu  sisetjentiselwa  kukhombisa  kweciwa
kwankhamisa.

tib: Magawul’ agijima.
Matsats’ intfomb’ ayinike beNtfonjeni.

2.4 Timphawu letimele inkhulumo letsite

2.4.1 Siphambano (+)
Loluphawu lusho kutsi kunekuhlangana kwalokubili nome
lokungetulu:
tib: umu+ntfu = umuntfu

2.4.2 Mavundla (/) :
Loluphawu lumele kutsi ‘nome’:
tib: umfana udla incwancwallijingi.
Caphela: Mavundla losebenta kakhulu ngulona lotjekele ngasekudia.

2.4.3 Butjoki lobubuke embili (>)
Loluphawu lusho kutsi kususelwe kulokungasencele/
lokungesekudla kuba ngulokuba ngesekudla:
tib: la + bu > lobu

2.4.4 Butjoki lobubuke emuva (<)
Loluphawu lusho kutsi lokungesencele kususelwe kulokungesekudla
kuba sesancele.
tib: lobu <la + bu

2.45 Dwilomkhulu (-)
Loluphawu lusetjentiswa uma kukhonjiswa kutsi kusukela nini kuze
kube ngunini. Lumele libintana lelitsi ‘kuze kube’.
Loluphawu ludze ku na-dvwi.
tib: Mkhonta wagula kusukela ngenyanga yeNgci — Indlovana

Caphela: Sebentisa ‘dvwi lomudze’ kuphela nome lomfisha kuphela.
Kungcondvomshini  kunalabodvwi labangalingani. Dvwi lomudze
angasetjentiswa etindzaweni letinyenti. Emkhatsini  walokunye,
usetjentiselwa kugcizelela.

sib: Ngako-ke, yebo — kuliciniso lelivisisekako.

Konkhe loku — kantsi futsi-ke tikhona letinye tibonelo letinyenti — nato
betetinchubo tekutsenga.

2.4.6 Inkhanyenti (*)
Loluphawu lukhomba kutsi kukhona lokuphawulekako ngaleligama
lolubekwe kulo.
sib: Sawubona khehlana* lami [Kuteketisal]

2.5 Ngci (.)
Ngci uluphawu lolutfolakala ekugcineni kwemusho locondzile.
sib: Sobandla yindvodza lelima emasimu lamakhulu emmbila.

Kufanele kutsi sicaphele kutsi uma kubhalwa tifinyeto temagama etinhlangano
akafakwa ngci.

tib: lena yi-IEC, SAHRC, ANC
2.6 Likhefanal ikhoma ()

Ikhoma iluphawu Iwekwehlukanisa umshwana losingeniso emshweni lomkhulu.
sib: Ngekuhamba kwemalanga, waya ngekuba ncono babe.

Umshwana longehlukaniseka kuloyo lomkhulu.

sib: Bafundzi bakutsandza kakhulu kugijima, ikakhulu labo labaphuma embili.
Ikhoma iphindze isebente uma kwehlukaniswa tintfo letehlukene tilandzelana.
sib: Babe uvuka, ageze, agcoke, bese udla kudla kwekusukusula.

Ikhoma iphindze isebente uma sikhundla salokukhulunywa ngaye silandzela
ngemuva.

sib: LaMatsebula, longuDokotela nguye lowaphilisa mkhulu.

2.7 Likhefanangci/lsemikholoni (;)

Likhefanangci (isemikholoni) iluphawu lolukhombisa kuma nome kuthula
kancane lokungetulu kwekhoma kepha lokungasikudze kunaloko kwa ‘ngci’.

sib: Kwatsi kube lomfana antjontje sikhwama; salomake wagijima;
wayokhwacela; ngelikona lebhasi.

Isemikholoni iyasetjentiswa kwehlukanisa imicondvo lehlobene nome
lenebudlelwano lelandzela ikholoni.

sib: Umfundisi kudzingeka kutsi ashumayele; ahambe ahlola labagulako
agcogce nemali yelisontfo ingashodi.

2.8 lkholoni (:)

Ikholoni iluphawu lolusebenta esikhundlenisa ‘njengekutsi’ nome ‘kanje’.
Akudzingeki kutsi lesakhi sisetjentiswe ngalokwecile. Ikholoni isebenta kakhulu
uma:

2.8.1 Kwetfulwa tinhla letitsite ngemikhakha yato: nekubala, emagama,

emabintana, imishwana lokucashuniwe nalokushiwoko.

2.8.2 Kwehlukanisa inkhundla nesigaba semdlalo: sib:
Incwadzi yemdlalo Tentile Inkhundla ii: v.

2.8.3 Ikholoni ingaphindze isetjentiswe kwehlukanisa tehluko nemavesi
eBhayibhelini.
sib: Sambulo 2:14

2.9 Umbabati/Mababata (!)

sib. Hhawu! Ngiyayicabuka lendzaba.

Umbabati uluphawu lolusetjentiswa kukhomba kumangala, kwetfuka,
kungakholwa lokushiwoko nome kutsintseka kakhulu.

Umbabati awudzingi kutsi usetjentiswe ngalokwecile futsi akudzingeki
nekutsi usebentise timphawu tekubabata letimbili nome letingetulu kwaloko
ekupheleni kwemusho munye.

Kunemkhuba lesewandzile wekusebentisa luphawu umbabati lubhalwe lube
ngetulu kwalunye kumusho nome kunkhulumo yinye. Lona ngumkhuba
lomubi lokungafanele ulandzelwe nakubhalwa Siswati.

2.10 Umbuti/mabuta (?)

Umbuti uluphawu Iwekubuta loluvela ekugcineni kwemusho lobutako.
tib: Sewukhelele emabhakede emanti lamangaki?
Lucolo wena wekunene, ungangikhomba indlela leya emtfolamphilo?

2.11Lokuchubekako (...)

Lolu Iluphawu lolungakhombisa lokushiywe ngemabomu etintfweni

letichubekako:
tib: Thula swane ... uphumule.
Ngitakutsi... ......waphelela khona lapho.

2.12Ticaphuni
2.12.1 Ticaphuni letiphindziwe/bokhulunyiwe (*“ )

Ticaphuni letiphindziwe titimphawu letikhombisa inkhulumo
lecashuniwe/sicashunwa

sib: Inkhosi Sobhuza Wesibili watsi esiveni sakhe “Sikani tindlebe nitewuva
lokushiwoko.”

Ticaphuni letiphindziwe tinemisebenti leminyenti kugcamisa: emagama
ekudlala/ekuteketisa, tihloko tetincwadzi, emagama netinhlelo letitsite. sib:
Incwadzi yababe Malindzisa letsi “Hawu babe”.

Ngiyatitsandza tingoma taBonginkosi “Zola” Dlamini.

2.12.2 Ticaphuni letingakaphindvwa (‘’)

Ticaphuni letingakaphindvwa timela loko Ilokucashunwe ekhatsi
kulokucashuniwe:
sib:  Sibongile ungitjele kutsi, “Deli utsite, ‘lutsandvo Iwenu
lutawundlondlobala’.”

2.13 Bomabiya/bakaki (), [], {}-
Bomabiya timphawu letikhombisa kutsi umbhali ugcamisani nome uvetani:

a) Bomabiya basetjentiselwa kufaka inchazelo nome
emagama lanemcondvo lofanako:
sib: Umdlandla (inkhabunkhabu, inshisekelo, lusinga)

b) Bomabiya labatikwele bavamise kusetjentiswa
kulubhalomagama Iwefonetiki.

tib: [b] [s] [t]

c) Bomabiya labagodlile/lababandzakanyako/labagcogcako {}
basetjentiswa kubiyela emagama, imigca nome tinombolo
lokufuneka tibe ndzawonye tingete tehlukaniswa.

sib: {2, 4, 6, 8}

2.14 KUGCAMISA INKHULUMO

a) Ngalokucindzetelwe
Kusetjentiswa uma kugcizelelwa
lokutsite:
tib: Khetsa ubhale imibuto
lemitsatfu.
Sihloko salomdlalo sitsi Inhlitiyo ngumtsakatsi.

b) Ngelutjeku/Lukeke

Lusetjentiswa uma ngabe ligama litsetfwe njengobe linjalo
kulolunye lulwimi:

tib: kubumbeka lokuyi-hexagon kuba nemacala lasihlanu.

c) Lutjeku luphindze lusetjentiswe uma kugcanyiswa kucaphuna
ngaphandle kwekusebentisa bacaphuni.
tib: Kunenkondlo ledvumile yaLaMdluli letsi Ncamul’emave.

Caphela:

Uma ubhala inkhulumo ngelulwimi IweSingisi bese kuba nesidzingo sekutsi
ufake inkhulumo yeSiswati, leyo nkhulumo uyifaka ibe lutjeku kubonisa kutsi
yalolunye lulwimi hhayi lolu lokukhulunywa ngalo kulombhalo.

tib: Ukhuluma nami or with someone else?

Lomusa ungitjele ngeSilungu watsi “What the hell are you doing there?”

d) Kudvwebela

Ungakusebentisa uma ufuna kugcizelela nome kugcamisa tinhlavu
letitsite nome emagama latsite:

Sib: Niketa tibonelo letimbili.

2.15 Bofeleba/Luhlavu lolukhulu/Nhlavunkhulu

Bofeleba basetjentiswa ngaletindlela letilandzelako:

a) Luhlavu lwekucala Iweligama luba ngufeleba kuletimo
letilandzelako:
Egameni lekucala lemusho
tib: Live liyengcayelwa.
Lomfana udzakwa ngumbuso.

b) Emabitweni lakhombisa buve nebuhlanga
tib: Lichosa
Liswati
Libhunu
Lingisi
Umtsonga,
Umvenda
Umzulu
Umpedi
Umsutfu
Umtswana

c) Emabitweni lakhombisa tilwimi
tib: Siswati

Sizulu
Singisi
Sitsonga
Sivenda
Sisutfu
Sindebele
Sipedi
Sibhunu
Sitswana
Sichosa
Lulwimitimphawu LweNingizimu Afrika
Sikhoyi-san.

d) Embitweni-ngco
tib: Sandile
Mkhomazi
Likhwane

e) Emagameni etikhundla tebantfu, ngaphandle kwemabito laneticalo ‘in-* na
‘um(u)-* (lapho feleba kuba luhlavu lwekucala emuva kwankhamisa
wekucala) Uma umuntfu wekucala akhuluma nemuntfu wesibili, ambita
ngesigaba sakhe, khamisa losekucaleni wesigaba semuntfu wesibili
uyasuswa angabe asasebenta.

tib:

Uyabona wena Mfundisi Khoza uyangakha.
Samuva-nje asatsi, sukuma sihambe mkami
Ngilindze wena mfana wami.

Ligama lesikhundla lelisenkhulumeni, nkhamisa losekucaleni
uyasuswa angabe asasebenta.
sib: Mfundisi Khoza, Mengameli Mthembu, Ndvuna Sibiya.

Uma sikhulumi sekucala sikhuluma nesesibili, simbita
ngesikhundla/sigaba sakhe ekucaleni kwemusho, nkhamisa wekucala
longufeleba ubese uyasuswa sekuphakama loluhlavu lwesibili luba

ngufeleba.
tib. (U) > Mfundisi Khoza, kantsi utawuhamba nini?
U] > Ndvuna Sibiya, bavalelise, sihambe.
w > Mphatsi wami, nguwe kuphela lowati injabulo yami.

f)  Etihlokweni temabhuku kanye nasetincwadzi teLibhayibheli
tib: Kusasa Kuyitolo
Tihlabelelo
Kwahlwa Emini

g) Emabitweni emalanga eliviki:
tib: Lisontfo

Umsombuluko
Lesibili
Lesitsatfu
Lesine
Lesihlanu
Umgcibelo.

Uma lilanga lisenkhulumeni feleba uba lapho kucala khona ligama lelilanga:
tib: Utawufika ngaLesibili.
Ngitawuhamba ngeLisontfo.

h) Emabitwenilasho buhlobo nekutalana babhalwangalendlela:

Indvodzakati leyendzile lesuke ibitwa ngesibongo sekutalwa nome
ngeligama leyise loyitalako.
tib: LaSukati; LaRoberts; LaNkhosi

Make lobitwa ngemntfwanakhe: NaboFakazile, NaboThembisile,
NaboSipho, NaboLomajele.

Uma kungusekucaleni kwemusho kuba nafeleba wekucala umusho
bese uphindze usebenta nakucala ligama lelilanga.
tib: NgaLesine ngitawube ngingasekho lapha.

BoZodwa naSebenzile sebatawufika ngaLesine ekuseni.

i) Emabitweni etinyanga temnyaka
babhalwa
ngalendlela:

Bhimbidvwane
Indlovana
Indlovulenkhulu

Uma ngabe ligama lenyanga lisenkhulumeni, nkhamisa losekucaleni kweligama lenyanga
angabe asasebenta bese luhlavu Iwekucala Iweligama lenyanga luba ngufeleba:

tib: Umfana wakhe watalwa ngeMphala.
Khetsiwe utawuta ngenyanga yeNyoni.

Ekubhalweni kwemagama etindzawo

j) Luhlavu Iwekucala Iwesicalo sandzaweni luba ngufeleba nangabe sicalo
sandzaweni siyincenye yaleligama.

if)

tib: Kamhlushwa
Kanyamazane
Kazulu
Kandebele
Kabhokweni

Uma ndzaweni locala ngankhamisa asasebente emshweni feleba
uyabe sewucala lapho kucala ligama landzaweni.

tib:  Umfana waseZulwini uyeba. Babe wakhe ucabene
newaseMpangeni.

Nangabe sicalo sandzaweni singasiyo incenye yeligama, luhlavu
Iwekucala Iweligama luba ngufeleba:
tib: kaManzini, kaHhohho, eMbabane, eMatsulu,

Caphela:

Bofeleba bangantjintia indzawo nangabe nkhamisa wekucala ahlalelene
nankhamisa wekucala wesakhi lesilandzelako, lapho-ke luhlavu lolulandzela
lonkhamisa luba ngufeleba.

tib: : Umgcibelo > ngeMgcibelo
Inkatha > Lilunga leNkatha
Elukwatini > naselLukwatini
Umfolozi > ngaseMfolozi
Umlumati > ngaseMlumati
Imbuluzi > ngeMbuluzi

SEHLUKO SESITSATFU

3.1. EMAGAMA EMATIKO NETIKHUNGO TAHULUMENDE

SINGISI

SISWATI

The Department of Agriculture, Land
Reform and Rural Development

Litiko Letekulima, Kuhlelwa
Kabusha Kwemhlaba
Nekutfutfukiswa Kwetindzawo
Tasemaphandleni

The Department of Basic Education

Litiko Letemfundvo Lesisekelo

Civilian Secretariat for Police

Litiko Leleluleka Indvuna
Yemaphoyisa

The Department of Communications
and Digital Technologies

Litiko Letekuchumana
Netetheknoloji Ledijithali

The Department of Cooperative

Litiko Letekubusa

Governance Ngekubambisana
The Department of Litiko Letekucondziswa
Correctional Services Kwesimilo

The Department of Defence

Litiko Letekuvikela

The Department of Employment and
Labour

Litiko Letekucasha
Netebasebenti

The Department of Forestry and
Fisheries and Environment

Litiko Letemvelo, Temahlatsi
Tekudweba Netemvelo

The Department of Communications

Tekuchumana Tahulumende
Netekwatisa

The Government Printing Works

Temisebenti Yekuphrintha
Yahulumende

The Department of Health

Litiko Letemphilo

Independent Police Investigative
Directorate

Luphiko Lolutimele
Lwetekuphenya Emaphoyisa

The Department of Higher Education
and Training

Litiko Letemfundvo Lephakeme
Nekucecesha

The Department of Home Affairs

Litiko Letasekhaya

The Department of Human
Settlements

Litiko Letekuhlaliswa Kwebantfu

Department of Water and Sanitation

Litiko Letemanti Nekuhanjiswa
Kwendle

Department of International Relations
and Cooperation

Litiko Letebudlelwano
Nekubambisana Kwemave
Emhlaba

The Department of Justice and
Constitutional Development

Litiko Letebulungiswa
Nekutfutfukiswa
Kwemtsetfosisekelo

The National School of Government

Sikolwa Savelonkhe
Setekusebenta Kwahulumende

The Department of Defence

Litiko Letekuvikela

National Treasury

Temafa Avelonkhe

The Department of Mineral
Resources and Energy

Litiko Letetimbiwa Nemandla

The Department of Planning
Monitoring and Evaluation

Litiko Letekuhlela Tekwelusa
Netekuhlola

The Presidency

Lihhovisi LaMengameli

The Department of Public Enterprises

Litiko Letemabhizinisi
Ahulumende

The Department of Public Service
and Administration

Litiko Letemisebenti
Yahulumende Nekuphatsa

The Department of Public Works and
Infrastructure

Litiko Letemisebenti Yesive
Netakhiwonchanti

The Department of Small Business
Development

Litiko Letekutfutfukiswa
Kwemabhizinisi Lamancane

The Department of Social
Services

Litiko
Letenhlalakahle

The Department of Tourism

Litiko Letekuvakasha

The Department of Trade and
Industry

Litiko Letekuhwebelana
Netetimboni

The Department of Transport

Litiko Letetitfutsi

The Department of Water and
Sanitation

Litiko Letemanti Netekuhlanteka

State Security

Litiko Letekuphepha Kwembuso

Ministry in The Presidency for
Women Youth and Persons with
Disabilities

Litiko Letabomake Bantfwana
Nebantfu Labanekukhubateka

The Department of Police

Litiko Letebuphoyisa

Statistics South Africa

Lihhovisi Letelubalobalo
laseNingizimu Afrika

The Department of Sport Arts and
Culture

Litiko Letemidlalo, Tebuciko
Netemasiko

South African Revenue Services

Litiko Letemtselo TaseNingizimu
Afrika

Office of the Public Service
Commission

Lihhovisi Lekhomishini
Yetemisebenti Yahulumende

The Department of Public
Administration Leadership and
Management Academy

Sikhungo Sekuceceshela Buholi
Nekuphatsa Imisebenti
Yahulumende

South African National Academy of
Intelligence

Sikhungo Savelonkhe
SaseNingizimu Afrika
Sekucecesha Tebunhloli

Office of the Chief Justice

Lihhovisi Lelijaji Lelikhulu

32




3.2. KWEHLUKANISASA EMAGAMA

3.2.1 Titfo tenkhulumo

Siswati sibhalwa sihlanganise, angeke-ke ulincamule ligama ekupheleni
kwemugca. Loku kubaluleke kakhulu ngobe uma sewuncamule ligama
ngesizatfu sekutsi sewufike emgceni, kwenta inkhulumo ilahlekelwe
ngumcondvo lewushoko.

sib: Bagibeli betitimela batfukutseliswe kungabi khona kwetitimela so- lo
kusuke liviki. Lomusho bewufanele kutsi uchubeke ngalendlela:
Bagibeli betitimela batfukutseliswe kungabi khona kwetitimela solo kucale leliviki.

Akwentiwa mbamba uma kubhalwa Siswati loku lokwentiwe kulomusho
longenhla.

Takhi letibumba sitfo senkhulumo tiyahlanganiswa kute tibumbe ligama.
sib: Namuhla umu ntfu ucale lu hamb o lolu dze loluya enyangeni.
[Akusiko]

Namuhla umuntfu  ucale luhambo lo ludze Ioluya
enyangeni. [Kungiko]

3.2.2 Tabito tekukhomba
(a) Tabito tekukhomba edvute tibhalwa tihlanganiswe nelibito
nangabe tilunganye:
tib: lomfana, lemiti, lamakhuba

Uma sabito sekukhomba edvute sinemalunga langetulu kwalinye
sibhalwa sehlukane nelibito:

tib: Bafana laba bayeta.
Lesihlahla lesi ngitasigawula.

(b) Tabito tekukhomba bucalu nakhashane tibhalwa tehlukaniswe
nemabito letiwendvulelako.

tib: loya mfana
leya miti
lawa makhuba

(c) Tabito tekukhomba tibhalwa tehlukaniswe nemabito nangabe
leso sabito sendvulelwa libito:
tib: tinkhomo leti
umfana lo
emakhuba lawo
imiti leya

3.2.3 Tinsitasento ‘be-’ na ‘se-
Letinsitasento ‘be-' na ‘se-‘ tibhalwa tihlanganiswe nesento
lesilandzelako nangabe tingendvulelwa sivumelwano.

tib: sengibuyile
besetama
abefuna
bekafuna
bebafuna
sasifuna
sewutsi
bekutsi
bewutsi.

Kepha nangabe tendvulelwa tivumelwano tibhalwa tehlukaniswe
naleso sento.

tib: ngase ngibuyile

sibe setama

sibe sifuna

sase sifune

Use ucale-nje?

3.4 Timo Letifinyetiwe
Tibhalwa ngalendlela:
tib: embili kwakhe > embikwakhe
etulu kwaso > etukwaso/etikwaso
phasi kwaso > phasaso

3.5 Tinombolo

Tinombolo tibhalwa ngemagama nome ngetimphawu. Kepha nangabe
tisetjentiswa njengetichasiso, indzawo yesivumelwano -ku- itsatfwa
sivumelwano lesifanele saleyo nhloko:

tib: Tinja leti-10
Bantfu lababili
Timfene leti-100
Tinkhomo letinge-75
Ematje lange-57

Caphela: Kuncoywa kutsi tinombolo letingephasi kwelishumi (0 - 9) atibhalwe
ngemagama, hhayi ngetimphawu.

tib: Tindlu letimbili; hhayi “Tindlu leti-2”.
Sandla sinye; hhayi “Sandla si-1".
Bantfu labasiphohlongo; hhayi “Bantfu laba-8".

SEHLUKO SESINE
TIFINYETO

4.1 EMAGAMA ETIKHUNDLA NETIGABA TEBANTFU
Kwanyalo eSiswatini kunaletifinyeto temagama etikhundla netigaba tebantfu letilandzelako.

Ngito letetayelekile naletisetjentiswa kakhulu. Letinye kusacwaningwa ngato. Setsemba
kutsi titawufakwa elushicilelweni lolulandzelako.

LIGAMA SIFINYETO
Umnumzane Mnu./Umnu.
Inkhosikati Nkt/Nkht/NKkkt.
Nkhosatana Nks.
Dokotela Dkt.

Njalo Njalo Njll.

Kusho kutsi kK.
Sibonelo Sib.
Tibonelo Tib.

Make MK.

Babe Bb.
Umbhlonishwa Mhl.
Likhansela Khans.
Solwati Sol.
Umfundisi IMIf.
Phrofesa Phrof.
Advokhethi Adv.

Caphela: Uma kubhalwa imibhalo lehlelekile (lefomali) kubhala tinyanga ngemagama ato
lamifakela akukhutsatwa.

4.1 TINYANGA TEMNYAKA

TINYANGA TIFINYETO BOMFAKELA

Bhimbidvwane Bhimb. Janawari

Indlovana Indlvn. Febhruwari

Indlovulenkhulu Indlivl. Mashi

Mabasa Mab. Ephreli

Inkhwekhweti Inkhw. Meyi

Inhlaba Inhl. Juni

Kholwane Kholw. Julayi

Ingci Ingc. Agasti

Inyoni Iny. Septemba

Imphala Imph. Okthoba

Lweti Lw. Novemba

Ingongoni Ing. Disemba
4.3 EMALANGA ELIVIKI

EMALANGA TIFINYETO

Umsombuluko Ums.

Lesibili Lesb.

Lesitsatfu Lests.

Lesine Lesn.

Lesihlanu Lesh.

Umgcibelo Umgc.

Lisontfo Lis.

4.1. TITFO TENKHULUMO

Buniyo bun.
Libito Ibt.
Libito-ngco Ibngc.
Libitosento Ibts.
Sabito sbt.
Sabito sekukhomba sbkh.
Sabito selinani sbin.
Sabito selucobo sbcb.
Sakhi sakh.
Sihlanganiso shla.
Sandziso sndz.
Sentakutsi sntk.
Sento snt.
Sibabato sbbt.
Sibaluli sbll.
Sibanjalo sbnj.
Sicalo sica.
Sicu sesento scnt.
Sicu sesibaluli scbl.
Sicu sesiphawulo scpl.
Sihlanganiso sihl.
Sijobelelo sijo.
Singasento sgnt.
Siphawulo siph.
Sivumelwano sesiphawulo SVsp.
Sondzawo sndw.
Sosikhatsi sosk.
Sosimo ssm.
Mcondvofana mcfn.

